
AVVIŻ LILL-PARTIJIET IKKONĊERNATI 

 

IL-ĦRUĠ TAR-RENJU UNIT U R-REGOLI TAL-UE FIL-QASAM TAS-SERVIZZI BANKARJI U 

TA’ PAGAMENT 

Fid-29 ta’ Marzu 2017, ir-Renju Unit ressaq in-notifika tal-intenzjoni tiegħu li joħroġ 

mill-Unjoni skont l-Artikolu 50 tat-Trattat dwar l-Unjoni Ewropea. Dan ifisser li, 

sakemm ma jkunx hemm ftehim ratifikat dwar il-ħruġ
1
 li jistabbilixxi data oħra, il-liġi 

primarja u sekondarja kollha tal-Unjoni tieqaf tapplika għar-Renju Unit mit-30 ta’ Marzu 

2019, 00:00h (CET) (“id-data tal-ħruġ”)
2
. Ir-Renju Unit imbagħad isir “pajjiż terz”.

3
 

It-tħejjija għall-ħruġ mhijiex biss kwistjoni f’idejn l-awtoritajiet tal-UE u dawk 

nazzjonali iżda wkoll għall-partijiet privati.  

Fl-isfond tal-inċertezzi konsiderevoli, b’mod partikolari f’dak li jikkonċerna l-kontenut 

ta’ ftehim dwar il-ħruġ eventwali, il-partijiet ikkonċernati huma mfakkra bir-

riperkussjonijiet legali, li jeħtieġ li jiġu kkunsidrati meta r-Renju Unit isir pajjiż terz. 

Sakemm ma jkunx hemm arranġament tranżitorju li jista’ jiġi inkluż fi ftehim eventwali 

dwar il-ħruġ, b’seħħ mid-data tal-ħruġ, ir-regoli tal-UE fil-qasam tas-servizzi bankarji u 

ta’ pagament, fosthom b’mod partikolari d-Direttiva 2013/36/UE tal-Parlament Ewropew 

u tal-Kunsill tas-26 ta’ Ġunju 2013 dwar l-aċċess għall-attività tal-istituzzjonijiet ta' 

kreditu u s-superviżjoni prudenzjali tal-istituzzjonijiet ta’ kreditu u tad-ditti tal-

investiment (CRD)
4
, ir-Regolament (UE) 575/2013 tal-Parlament Ewropew u tal-Kunsill 

tas-26 ta’ Ġunju 2013 dwar ir-rekwiżiti prudenzjali għall-istituzzjonijiet ta' kreditu u d-

ditti tal-investiment
5
 u d-Direttiva (UE) 2015/2366 tal-Parlament Ewropew u tal-Kunsill 

                                                 
1
  Għaddejjin negozjati mar-Renju Unit bil-ħsieb li jintlaħaq ftehim dwar il-ħruġ. 

2
  Barra minn hekk, f’konformità mal-Artikolu 50(3) tat-Trattat dwar l-Unjoni Ewropea, il-Kunsill 

Ewropew, bi ftehim mar-Renju Unit, jista’ b’mod unanimu jiddeċiedi li t-Trattati jieqfu japplikaw 

f’data aktar tard. 

3
  Pajjiż terz huwa pajjiż mhux membru tal-UE. 

4
  ĠU L 176, 27.6.2013, p. 338. 

5
  ĠU L 176, 27.6.2013, p. 1. 

tal-25 ta’ Novembru 2015 dwar is-servizzi ta’ pagament fis-suq intern 
6
, mhumiex ser 

jibqgħu japplikaw għar-Renju Unit. Dan iwassal għall-konsegwenzi partikolari li ġejjin:  

1. AWTORIZZAZZJONIJIET 

 L-entitajiet tar-Renju Unit li jipprovdu servizzi bankarji
7
 u servizzi ta’ pagament,

8
 kif 

ukoll il-ħruġ ta’ flus elettroniċi
9
, mhumiex ser jibqgħu jibbenefikaw mill-

awtorizzazzjoni
10

 biex jipprovdu servizzi u attivitajiet fl-Unjoni (se jitilfu l-hekk 

imsejjaħ “passaport tal-UE”) u se jitqiesu bħala entitajiet ta’ pajjiż terz fir-rigward tal-

possibbiltà tagħhom li jistabbilixxu fergħat
11

 jew aġenti fl-Istati Membri. Dan ifisser li 

dawn l-entitajiet mhumiex ser jibqgħu jitħallew jipprovdu servizzi fl-UE abbażi tal-

awtorizzazzjonijiet li għandhom bħalissa.  

 Mid-data tal-ħruġ l-entitajiet awtorizzati mill-awtoritajiet kompetenti tar-Renju Unit li 

jkunu stabbilixxew fergħat fi Stat Membru ieħor se jkollhom jikkonformaw mar-regoli 

tal-Istat Membru ospitanti applikabbli fir-rigward tal-fergħat ta’ entitajiet li jkollhom 

l-uffiċċju prinċipali tagħhom f’pajjiż terz
12

, fosthom ir-rekwiżit li jkunu awtorizzati 

b’mod validu mill-awtorità kompetenti rilevanti tal-Istat Membru ospitanti skont dawk 

ir-regoli. Dan jista’ jimplika l-ħtieġa li ssir applikazzjoni għal awtorizzazzjoni bħala 

fergħa jew sussidjarja u potenzjalment tista’ tirriżulta f’tibdil għad-depożituri, 

pereżempju fejn ikun hemm bżonn li jsir tibdil fl-arranġamenti tal-garanzija tad-

depożitu. Mid-data tal-ħruġ l-istituzzjonijiet ta’ pagament awtorizzati mill-awtoritajiet 

kompetenti tar-Renju Unit mhumiex ser jitħallew jipprovdu servizzi ta’ pagament 

transkonfinali fit-territorju tal-Unjoni jew permezz tal-użu ta’ fergħat li jkunu jinsabu 

fl-Istati Membri
13

.  

 L-entitajiet awtorizzati mill-awtoritajiet kompetenti fl-Unjoni, fosthom il-fergħat 

tagħhom, għandhom jikkonformaw mal-kundizzjonijiet tal-awtorizzazzjoni tagħhom 

                                                 
6
  ĠU L 337, 23.12.2015, p. 35. 

7
  Ara l-Artikolu 8(1) CRD kif ukoll l-Anness I tas-CRD. Diversi attivitajiet li hima mniżżla fl-Anness I 

tas-CRD huma koperti wkoll mid-Direttiva 2014/65/UE u mir-Regolament (UE) Nru 600/2014 tal-

Parlament Ewropew u tal-Kunsill tal-15 ta’ Mejju 2014 dwar is-swieq tal-istrumenti finanzjarji 

(MiFID II/MIFIR). Dan l-avviż huwa mingħajr ħsara għal kwalunkwe kunsiderazzjoni tal-qafas għas-

servizzi finanzjarji u jenħtieġ li l-partijiet ikkonċernati jirreferu għall-“Avviż għall-Partijiet 

Ikkonċernati - Il-Ħruġ tar-Renju Unit u r-regoli tal-UE fil-qasam tas-Swieq tal-Istrumenti Finanzjarji”.  

8
  L-Artikolu 1, 2 u l-Anness tad-Direttiva (UE) 2015/2366.  

9
  Id-Direttiva 2009/110/KE tal-Parlament Ewropew u tal-Kunsill tas-16 ta’ Settembru 2009 dwar il-

bidu, l-eżerċizzju u s-superviżjoni prudenzjali tan-negozju tal-istituzzjonijiet tal-flus elettroniċi. 

10
  L-Artikoli 39 tad-Direttiva Nru 2013/36/UE u 11(9) tad-Direttiva (UE) Nru 2015/2366. 

11
  L-Artikoli 17 tad-Direttiva Nru 2013/36/UE u 19(5) tad-Direttiva (UE) Nru 2015/2366. 

12
  L-Artikolu 47 tad-Direttiva 2013/36/UE, l-Artikolu 15 tad-Direttiva 2014/49/UE tal-Parlament 

Ewropew u tal-Kunsill tas-16 ta’ April 2014 dwar skemi ta’ garanzija tad-depożiti (DGSD - deposit 

guarantee schemes), l-Artikolu 1(1)(a) tad-Direttiva (UE) 2015/2366, u Artikolu 8 tad-Direttiva 

2009/110/KE tal-Parlament Ewropew u tal-Kunsill tad-16 ta’ Settembru 2009 dwar il-bidu, l-

eżerċizzju u s-superviżjoni prudenzjali tan-negozju tal-istituzzjonijiet tal-flus elettroniċi.  

13
  L-Artikoli 1(1), 11(1) u 37(1) tad-Direttiva (UE) Nru 2015/2366. 

fuq bażi kontinwa
14

. Fejn l-entitajiet awtorizzati minn awtorità kompetenti fl-UE 

jkollhom fergħat stabbiliti fir-Renju Unit, dawn il-fergħat iridu jikkonformaw mal-

kamp ta’ applikazzjoni tal-awtorizzazzjoni mogħtija lill-entitajiet li tagħhom ikun 

parti integrali. Dan jinkludi konformità fmal-programm tagħhom ta’ operazzjonijiet u 

organizzazzjoni strutturali
15

 u mar-rekwiżit li t-twettiq effettiv tal-funzjonijiet 

superviżorji ma jkunx ostakolati minn diffikultajiet involuti fl-infurzar ta’ liġijiet, 

regolamenti jew dispożizzjonijiet amministrattivi tal-pajjiż terz
16

. Is-servizzi koperti 

mill-kamp ta’ applikazzjoni tal-awtorizzazzjoni, fosthom is-servizzi mogħtija minn 

kwalunkwe fergħa ta’ entità awtorizzata li tkun tinsab f’pajjiż terz, ser jibqgħu 

suġġetti għas-setgħat superviżorji tal-awtorità kompetenti li tkun tat l-awtorizzazzjoni 

tagħha, fosthom partikolarment is-setgħa li jiġu imposti restrizzjonijiet jew limiti fuq 

in-negozju, fuq l-operazzjonijiet jew fuq in-netwerk ta’ istituzzjonijiet jew li jintalab l-

iżvestiment tal-attivitajiet li jkunu ta’ riskju eċċessiv għas-solidità ta’ istituzzjoni
17

. Is-

servizzi mogħtija minn dawn il-fergħat se jkollhom jirrispettaw ir-rekwiżiti rilevanti li 

huma stipulati fil-qafas legali tal-UE
18

.  

2. ARRANĠAMENTI U SKOPERTURI 

 L-arranġamenti li jkunu jistgħu jaffettwaw il-kapaċità tal-entitajiet awtorizzati fl-UE li 

jkollhom qafas awtonomu ta’ ġestjoni tar-riskju u ta’ kontroll, u reżiljenza operattiva 

suffiċjenti f’mument ta’ kriżi, fosthom il-kapaċitajiet ta’ negozjar u ħħeġġjar, ser 

ikollhom jiġu vvalutati
19

 mill-awtorità kompetenti li tkun tat l-awtorizzazzjoni. Mid-

data tal-ħruġ, dik il-valutazzjoni se tikkunsidra, pereżempju, jekk l-entitajiet 

awtorizzati minn awtorità kompetenti fl-UE ikunux jistgħu jibqgħu jiddependu fuq l-

esternalizzazzjoni
20

 jew arranġamenti superviżorji
21

, fuq l-eżenzjonijiet mill-

applikazzjoni ta’ skoperturi kbar
22

 jew rekwiżiti ta’ mitigazzjoni tar-riskju
23

 li jinvolvu 

kontropartijiet stabbiliti fir-Renju Unit – fosthom istituzzjonijiet prinċipali jew 

istituzzjonijiet oħrajn tal-istess grupp. 

                                                 
14

  L-Artikoli 18(c) tad-Direttiva Nru 2013/36/UE u 13(c) tad-Direttiva (UE) Nru 2015/2366. 

15
  L-Artikoli 10 tad-Direttiva Nru 2013/36/UE u 11(4) tad-Direttiva (UE) Nru 2015/2366. 

16
  L-Artikolu 11(8) tad-Direttiva (UE) 2015/2366. 

17
  L-Artikolu 104(1)(e) tad-Direttiva Nru 2013/36/UE u 11(5) tad-Direttiva (UE) Nru 2015/2366. 

18
  Ara l-“Avviż lill-Partijiet Ikkonċernati - Il-Ħruġ tar-Renju Unit u r-regoli tal-UE fil-qasam tas-Swieq 

tal-Istrumenti Finanzjarji”. 

19
  Dan jista’ jimplika l-ħtieġa li jitressqu applikazzjonijiet għat-trattamenti rispettivi. 

20
  L-Artikolu 11(8) u 19 tad-Direttiva (UE) 2015/2366 u l-Artikolu 8 tad-Direttiva 2009/110/KE.  

21
  L-Artikolu 127 tad-Direttiva 2013/36/UE; L-Artikoli2(1)(44), 7 u 32 tad-Direttiva 2014/59/UE tal-

Parlament Ewropew u tal-Kunsill tal-15 ta’ Mejju 2014 li tistabbilixxi qafas għall-irkupru u r-

riżoluzzjoni ta’ istituzzjonijiet ta’ kreditu u ditti ta’ investiment. 

22
  L-Artikoli 400(2)(c) tar-Regolament (UE) N 575/2013, l-Artikoli 12 u 19 tad-Direttiva 2014/59/UE, u 

l-Artikolu 5(1)(a)(i) tar-Regolament ta' Delega tal-Kummissjoni (UE) 2015/63 tal-21 ta' Ottubru 2014 

li jissupplimenta d-Direttiva 2014/59/UE tal-Parlament Ewropew u l-Kunsill fir-rigward tal-

kontribuzzjonijiet ex ante għall-arranġamenti ta' finanzjament ta' riżoluzzjoni. 

23
  L-Artikolu 11 tar-Regolament (UE) Nru 648/2012 tal-Parlament Ewropew u tal-Kunsill tal-4 ta’ Lulju 

2012 dwar derivati OTC, kontropartijiet ċentrali u repożitorji tad-data dwar it-tranżazzjonijiet (EMIR). 

 It-trattament prudenzjali ta’ skoperturi għal partijiet terzi stabbiliti fir-Renju Unit
24

 se 

jiġi affettwat ukoll mid-data tal-ħruġ. Dan bla ħsara għal kwalunkwe deċiżjoni ta’ 

ekwivalenza li tista’ tiġi adottata mill-UE fir-rigward ta’ trattament prudenzjali 

speċifiku msemmi fis-CRD
25

. Bl-istess mod, mid-data tal-ħruġ, il-valutazzjoni tal-

eliġibbltà tal-obbligazzjonijiet għar-rekwiżit minimu għal fondi proprji u l-

obbligazzjonijiet eliġibbli fil-qafas ta’ riżoluzzjoni jistgħu jiġu affettwati fir-rigward 

ta’ dawk l-obbligazzjonijiet maħruġa skont il-liġi tar-Renju Unit
26

. 

3. KUNTRATTI 

 Il-kontinwità kuntrattwali fir-rigward ta’ relazzjonijiet bejn il-partijiet stabbiliti fl-

Unjoni u fir-Renju Unit ser tiġi affettwata mit-telf tal-passaport uniku, billi dan se 

jxekkel il-kapaċità ta’ entitajiet ibbażati fir-Renju Unit li jibqgħu jwettqu ċerti obbligi 

u attivitajiet u li jiżguraw il-kontinwità tas-servizz b’rabta ma’ kuntratti konklużi 

qabel id-data tal-ħruġ. B’seħħ mid-data tal-ħruġ, ir-regoli tal-UE dwar il-kunflitti tal-

liġijiet u l-ġuriżdizzjonijiet mhumiex ser jibqgħu japplikaw għar-Renju Unit. Fejn il-

kuntratti
27

 jkunu rregolati mil-liġi tar-Renju Unit, jew ikunu jinkludu l-għażla tal-liġi 

jew arranġament favur il-ġurisdizzjoni ta’ qorti fir-Renju Unit, jenħtieġ li l-partijiet f’ 

dawk il-kuntratti jivvalutaw sew l-impatt tal-ħruġ tar-Renju Unit fuq il-validità u l-

eżegwibilità ta’ dawk il-kuntratti u jnaqqsu kemm jista’ jkun kwalunkwe riskju, 

fosthom kwalunkwe riskju għall-klijenti tagħhom. 

 

Is-sit web tal-Kummissjoni dwar is-Servizzi Bankarji u Finanzjarji 

(https://ec.europa.eu/info/business-economy-euro/banking-and-finance_mt) jagħti 

informazzjoni ġenerali dwar is-servizzi bankarji u ta’ pagament. Dawk il-paġni jiġu 

aġġornati b’informazzjoni addizzjonali, fejn meħtieġ.   

 

 

Il-Kummissjoni Ewropea 

Id-Direttorat Ġenerali għall-Istabbiltà Finanzjarja, is-Servizzi Finanzjarji, u l-Unjoni tas-

Swieq Kapitali 

                                                 
24

  Ara, pereżempju, l-Artikoli 107, 114, 115, 116, 132, 142, 143(1), 151(4) u (9), 283, 312(2), 363 tar-

Regolament (UE) Nru 575/2013.  

25
  Ara l-Artikoli 107, 114, 115, 116 u 142 tar-Regolament (UE) Nru 575/2013. 

26
  Ara l-Artikoli 45 u 55 tad-Direttiva 2014/59/UE. Ara wkoll l-Opinjoni tal-Awtorità Bankarja Ewropea 

dwar kwistjonijiet relatati mal-ħruġ tar-Renju Unit mill-Unjoni Ewropea (EBA/OP/2017/12), Parti IV 

Riżoluzzjoni u skemi ta’ garanzija tad-depożiti, paġna 16 u et seq. 

27
  Pereżempju, il-kuntratti li jippermettu l-ħruġ ta’ obbligazzjonijiet eliġibbli skont l-Artikolu 55 tad-

Direttiva 2014/59/UE. 

